
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪২৪
সেক্সপিয়র।



হইলেন, অর্থাৎ প্রেয়সীর মৃত্যু হইয়াছে, তাঁহাকে চুম্বন করিয়া জীবিত করিতে পারিবেন না। অতএব তাঁহার চিন্তাজন্য আনন্দ সাতিশয় নিরানন্দে পরিণত হইল। শোক ব্যাকুলতা প্রযুক্ত প্রিয়তমার দেহ দর্শন মানসে অশ্ব সজ্জা করিতে আদেশ দিয়া অবিলম্বে বেরোনা নগরে যাত্রার উদ্যোগ করিলেন। নৈরাশ্যে পতিত হইলে অনিষ্টকর বিষয়ের শীঘ্র স্মরণ হয় একারণ এক জন জঘন্য গন্ধবণিকের বিপণির বিষয় তাঁহার স্মৃতিপথে উদিত হইল। কিয়দ্দিন পূর্ব্বে সেই বণিকের দোকান সমীপ দিয়া গমন করিতে২ আপনা আপনি কহিয়াছিলেন এ দেশে বিষ বিক্রয়ের আদেশ নাই বরঞ্চ কেহ ঐ জঘন্য ব্যবসা করিলে ব্যবস্থানুসারে বধ দণ্ডার্হ হয় কিন্তু এই পণ্যজীবির আপণের দশা দেখিয়া বোধ হয় এ দুর্ভাগার নিকট তাহা প্রাপ্ত হওয়া যাইতে পারে। এখন সেই বিষয় স্মরণ হওয়াতে অনুসন্ধান পূর্ব্বক সেই বণিকের নিকট গিয়া মুদ্রার লোভ দেখাইয়া কিঞ্চিৎ কালকূট প্রার্থনা করিলেন। সে ব্যক্তি গরল বিক্রয়ে প্রথমতঃ অমত প্রকাশ করিল। কিন্তু রোমিও প্রচুর লাভের আশ্বাস দেওয়াতে লোভ সম্বরণে অসমর্থ হইয়া পরিশেষে বিক্রয় করিল এবং সেই বিষের প্রশংসা করত কহিল যদিস্যাৎ বিংশতি ব্যক্তির বল ধারণ কর তাহা হইলেও পানমাত্রে প্রাণ বিয়োগ হইবেক।

 রোমিও কালকূট সঙ্গে লইয়া প্রিয়ার দেহ দর্শনার্থ যাত্রা করত মনে২ কহিতে লাগিলেন অগ্রে রূপ লাবণ্যাকর তদীয় কলেবর অবলোকন পূর্ব্বক নয়ন দ্বয়ের চরিতার্থতা সম্পাদন করিব পশ্চাৎ এই গরল পান করিয়া তাঁহার সমীপে শয়ন পুরঃসর আপনিও মহা নিদ্রায় অভিভূত হইব। অনন্তর মধ্যরাত্র সময়ে বেরোনা নগরে উত্তীর্ণ হইয়া শ্মশান ভূমির দিগে গমন করিলেন। প্রেত ভূমির মধ্য ভাগে ক্যাপিউলেত দিগের সমাধি মন্দির সকল ছিল। রোমিও আপনার সঙ্গে একটা দীপ একখান কুদ্দাল ও খনিত্র

		 এই পাতা শেষ সম্পাদিত হয়েছে ১৮:২১টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

